
YOSHLARNING SAYOHAT 
MANZILLARINI TANLASHDAGI 
OMILLAR

Qurbanbayev Shuhrat Bakberganovich
UrDU, Turizm kafedrasi o‘qituvchisi

Annotatsiya: Quyidagi maqolada yoshlar turizmi haqida ma’lumotlar, yoshlar turizmi atamasiga turli olimlar va tashki-
lotlar tamonidan berilgan ta’riflar o‘rganildi. Yoshlarning sayohat manzillarini tanlashdagi omillarni SCOPUS ma’lumo-
tlar bazasida nashr qilingan ilmiy izlanishlardan foydalangan holda PRISMA (Preferred Reporting Items for Systematic 
Reviews and Meta-Analyses) chizma orqali aniqlanadi.

Kalit so‘zlar: yoshlar turizmi, sayohat maqsadlari, istemolchi fel-atvori, yosh segmenti, turistlar oqimi, PRISMA chizmasi.
Abstract: In the following article, information about youth tourism, the rates given to the term youth tourism by various 
scientists and organizations were studied. Factors in the choice of young people’s travel destinations are determined by 
drawing PRISMA (Preferred Reporting Items for Systematic Reviews and Meta-Analyses) using scientific research pub-
lished in the SCOPUS.

Key words: youth tourism, travel goals, consumer behavior, age segment, tourist flow, PRISMA chart.
Аннотация: В следующей статье изучены сведения о молодежном туризме, оценки, данные термину молодежный 
туризм различными учеными и организациями. Факторы выбора молодежью туристических направлений опреде-
ляются путем составления PRISMA (Preferred Reporting Items for Systematic Reviews and Meta-Analyses) с исполь-
зованием научных исследований, опубликованных в базе данных SCOPUS.

Ключевые слова: молодежный туризм, цели путешествий, потреби-тельское поведение, возрастной сегмент, тур-
поток, диаграмма PRISMA.

K I R I S H
O‘zbekiston Respublikasida butun dunyoda kuzatilyotganidek, turizmga katta e’tibor qaratilmoqda. 2022-

yilda O‘zbekiston Respublikasiga 5,2 million turist sayohat qilgan [1]. 2010-yilda mamlakatimizga sayohat qilgan 
turistlarning o‘rtacha yoshi 60 yoshni tashkil qilgan bo‘lsa 2018-yilga kelib 45 yoshni tashkil qilgan [2].

Birlashgan millatlar tashkilotini 2022-yilda taqdim etgan ma’lumotiga ko‘ra, dunyoda 1,2 milliard yoshlar 
bor va jami aholini 16 %ini tashkil etadi. Birlashgan millatlar tashkiloti yoshlar guruhiga 15-24 yoshdagilarni 
qo‘shgan shuningdek, shu tashkilotning prognoziga ko‘ra 2030-yilga borib yoshlar jami aholini 23%ni tashkil 
etadi [3]. Ushbu ma’lumotlardan kelib chiqib, shuni aytishimiz mumkinki, yoshlar turizmi rivojlanishda davom 
etadi.

M A V Z U G A  O I D  A D A B I Y O T L A R  S H A R H I
Yoshlar turizmi bo‘yicha adabiyotlar tahlilini ikki guruhga bo‘lib o‘rgandik, bunda yoshlar turizmi bo‘yicha 

nazariy jihatdan olib borilgan ilmiy tadqiqotlarga va yoshlarni turizm yo‘nalishlarni tanlashdagi omillarni o‘rgan-
ishga qaratilgan adabiyotlarga bo‘lishimiz mumkin. 

Quyida biz yoshlar turizmi bo‘yicha adabiyotlarni tizmli tahlilini ko‘rishimiz mumkin (1-chizma). Bunda man-
balar 2020–2024-yillar oraliqida SCOPUS ma’lumot-lar bazasiga kirgan jurnallarda nashr qilingan ilmiy izlan-
ishlar asosida tuzilgan. 

T A D Q I Q O T  M E T O D O L O G I YA S I
Yoshlar turizmi bo‘yicha mavjud ilmiy ishlarni o‘rganish va O‘zbekiston Respublikasida yoshlar turizmini 

rivojlantirish uchun ahamiyat qaratilishi zarur bo‘lgan islohotlar bo‘yicha tavfsiyalar berishga qaratilgan. Bu 
maqsadga erishish uchun tadqiqotda meta analiz va qiyosiy tahlil uslublaridan foydalanildi. 

Yoshlar turizmi bo‘yicha olib borilgan ilmiy izlanishlarni o‘rganish orqali biz ikkita maqsadni o‘zimiz uchun 
belgilab olamiz. Yoshlar turizmi haqida ta’riflarni o‘rganib chiqish va yoshlarni sayohat distenatsiyalarini tan-
lashda nimalarga ahamiyat berishini o‘rganishdir. 

Ma’lumotlarni to‘plash: tahlilni bu qismida 2020–2024-yillar oraliqida SCOPUS ma’lumotlar bazasiga kirgan 
jurnallarda nashr qilingan maqolalardan foydalangan holda PRISMA usulidan foydalanildi. (1-chizma)

1-chizma: PRISMA tadqiqot usulidan foydalangan holda o‘rganiladigan adabiyotni tanlash [4]

1-chizmada biz SCOPUS ma’lumotlar bazasiga kirgan barcha jurnallardagi ilmiy izlanishlarni bizning tad-
qiqotimizga mos keladiganlarini tanlab olish jarayoni tasvirlangan. Shuni takitlash joyizki, o‘rganildi qismidagi 12 

ta maqolani barchasini tadqiqotimizda yozilmagan, sababi ularni bazilarida tadqiqot narijalari o‘xshash bo‘lgani 
uchun. Tanlangan maqolalar o‘rganib, yoshlar turizmiga nazariy ta’riflarni tanlab olamiz va ularni umumiy jad-
valda bayon etamiz(1-jadval). 

1-jadval: Yoshlar turizmi bo‘yicha ta’riflar va mulohazalar [5]

Mualliflar Maqola nomi Ilmiy jurnal nomi Ta’riflar va mulohazalar

Bing Pan, Lucy 
Harbor va 
boshqalar

Turistlarning 
motivatsiyasi va 
tajribasini o‘rganish

Turizm tadqiqotlari 
yilnomalari, empirik 
tushunchalar (Annals 
of Tourism Research 
Empirical Insights)

Yoshlar turizmida turli millatlardan bo‘lgan 
qatnashchilar chegarasiz aloqada bo‘ladi. 
Ishtimoiy sinf, jins, din va jamiyat tuzilishi 
sayohatlarda muhimligi kamayadi [6]. 

Sarah Gardiner, 
Ingo Janowski, 
Anna Kwek

O‘z-o‘zini aniqlash va 
yosh iste’molchilar 
sarguzasht turizmi 
sifatida:

Turizm menejmenti 
istiqbollari (Tourism 
Management 
Perspectives)

Yoshlar turizmi o‘zida 16 yoshdan 29 yoshgacha 
bo‘lgan shaxslarning dunyoni bilishga, 
o‘rganishga, hayotiy tajribaga ega bo‘lishga, 
biror sohada bilimini oshirishga qaratilgan 
sayohatlar majmuasidir [7].

Meltem Caber, 
Tahir Albayrak, 
Duane 
Crawford

Yoshlarning 
turizmdagi tasiri va 
muhumligi

Ochiq havoda hordiq 
chiqarish va turizm jurnali 
(Journal of Outdoor 
Recreation and Tourism)

15-29 yosh oraliqida bo‘lgan va asosiy qismi 
universitet va kollejlarda ta’lim olayotgan 
sayohatchilar guruhidir [8]. 

Richard N.S. 
Robinsona, 
Tom Baum va 
boshqalar 

Endosimbioz 
nazariyasini qo‘llash: 
Turizm va yosh 
ishchilari

Turizm tadqiqotlari 
yilnomalari empirik 
tushunchalar (Annals 
of Tourism Research 
Empirical Insights)

Yoshlarni turizmdagi harakatini kam daromadli, 
harakatchan, sayohat va ishni birga olib borishni 
istovchilar sifatida baxolash mumkin [9].

Elin Blomgren 
va Sofie 
Ljungstrom 

Yoshlar turizmi: - 
Iste’molchi nuqtai 
nazaridan joylarga 
ta’siri

Procedia - Ijtimoiy va xulq-
atvor fanlari
(Procedia - Social and 
Behavioral Sciences)

Yoshlar turizmi - yosh sayohatchilar faoliyati 
hisoblanib, arzon turar joyni afzal ko‘rishadi, 
boshqa sayohatchilar bilan uchrashishga urg‘u 
berishadi, mustaqil ravishda tashkil etiladigan 
sayohatlardir [10]. 

Mona Mirehie, 
HeatherJ. 
Gibson va 
boshqalar

Yoshlarni oilaviy 
sayohatlarda qaror 
qabul qilishga ta’siri

Sayohat yo‘nalishlarni 
Marketing va menejmenti 
jurnali (Journal of 
Destination Marketing & 
Management)

Yoshlar guruhini ham turli yosh segmentlariga 
bo‘lishimiz mumkin lekin deyarli barchasi 
sayohatlarni xarajatlarini o‘zlari qoplamaydi, shu 
sababli oilaviy sayohatlarda qaror qabul qilishga 
ta’sirisiz hisoblanadi [11]. 

Mazkur jadvalda berilgan ta’riflarga asoslanib, yoshlarni turizmga qaratilgan qiziqishlarini, ular uchun taklif 
qilanadigan maxsus sayohat turlarini va ularni yosh chegaralarini bo‘yicha fikrlarni bilib olishimiz mumkin. Ammo 
yoshlar segmentini yosh oraliqi bo‘yicha umumiy qabul qilingan chegaralar yo‘q. Umumiy olib qaraganda, mak-
tablardagi ta’limni tugatgan, kollej va universitetlarda ta’lim olayotgan yoshlar ushbu guruhning asosi hisobla-
nadi. Yuqoridagilardan kelib chiqqanholda biz yoshlar turizmiga quyidagicha ta’rif bertishimiz mumkin: Yoshlar 
turizmi – bu turizm istemolchilarini maxsus segmentiga yo‘naltirilgan bo‘lib, ishtiriokchilari kam xarajat qilishni, 
doim internet ta’minoti bo‘lishini muhim, deb qarashadi, shuningdek, faol mashg‘ulotlar qilishdan zavq olishadi.

PRISMA tadqiqot usuli orqali tanlab olgan maqolalardan yoshlarni turizm sayohat yo‘nalishlarini tanlashga 
ta’sir qiladigan omillarni o‘rganib chiqamiz (2-jadval)/ 

2-jadval: Turli maqolalarda yoshlarni turizm yo‘nilishini tanlashda ta’sir qiluvchi omillar [12]

SSCOPUS ma’lumotlar bazasidan tanlab olingan ilmiy tadqiqotlarni o‘rganish natijasida ushbu jadvalni 

ishlab chiqildi. Tadqiqotchilar o‘z ilmiy ishlarida sayohat joylarini tanlashda ko‘plab omillar ko‘rsatgan, lekin biz 
eng ko‘p ta’sirli deb qaralgan uchtasini oldik. 2-jadvaldan shuni ko‘rishimiz mumkinki, yoshlar uchun sayohatga 
sarflanadigan pul miqtori juda muhim. Internet bilan ta’minlanganlik va online buyurtma berish imkoniyati ham 
mavjudligiga katta e’tibor berishdi. 

Yoshlar uchun sayohat sayohat harajatlari transport xizmati, joylashtirish va ovqatlantirish xizmatlariga 
sarflaydigan pul mablag‘larini o‘rganib chiqqandan so‘ng sayohatga chiqishadi. Internet orqali yuqoridagi 
xizmatlarni narxlarini bilib olish imkoniyati juda muhim. Xalqaro tajribadan shu ko‘rishimiz mumkinki, turizmini 
rivojlantirishni maqsad qilgan davlatlar aviakatnovlarga, yangi mehmonxonalar ochishga ko‘plab subsidiya va 
imtiyozlar bermoqda.

X U L O S A  V A  T A K L I F L A R
O‘zbekiston Respublikasi hukumati turizmini rivojlantirish uchun ulkan va infratuzilmaviy islohotlar amalga 

oshiryapdi. Turizmni turli tarmoqlari yanada rivojlanishi uchun tashkiliy-huquq asoslarni yaratilyapdi. Ushbu islo-
hotlar natijasida turistlar oqimi yildan yilga oshib bormoqda. Lekin mavjud imkoniyatlardan yanada mukammal 
foydalanish uchun aniq turistik mijozlar segmentlarini alohida o‘rganib, ularni talablari asosida turistik mahsu-
lotlarni yaratishda davom etishimiz kerak.

Yoshlar turizmi bu ommaviy turistlarni O‘zbekistonga jalb qilishni eng istiqbolli mijozlar segmetidir. Charter 
reyslar, loukoster biletlarni dunyoga mashhur sayohat saytlari orqali sotishni yo‘lga qo‘yish, Booking.com, hotel.
com kabi saytlarda mehmonxona buyurtma qilishdagi muammolarni bartaraf etish orqali O‘zbekiston Respub-
likasiga dunyo yoshlarini qiziqishlarini oshirish mumkin.

Adabiyotlar ro‘yxati: 
1. O‘zbekiston Respublikasi Prezidenti huzuridagi statistika agentligi www.stat.uz 
2. O‘zbekiston Respublikasi Hukumat portali www.old.gov.uz 
3. https://www.un.org/en/global-issues/youth#:~:text=Today%2C%20there.
4. Muallif ishlanmasi.
5. Muallif ishlanmasi.
6. Bing Pan, Lucy Harbor, Soyoung Park, Rui Li, Ashley Schroeder, Yaqi Gong, (2024). “The motivation and experience 

of alma mater tourists” Annals of Tourism Research Empirical Insights Jurnal.
7. Sarah Gardiner, Ingo Janowski , Anna Kwek, (2023) “Self-identity and adventure tourism: Cross-country comparisons 

of youth consumers” Tourism Management Perspectives Jurnal.
8. Meltem Caber, Tahir Albayrak, Duane Crawford, (2020). “Perceived value and its impact on travel outcomes in youth 

tourism” Journal of Outdoor Recreation and Tourism.
9. Richard N.S. Robinsona, Tom Baumb , Maria Golubovskayaa , David J. Solneta , Victor Callan, “Applying endosymbi-

osis theory: Tourism and its young workers”. Annals of Tourism Research.
10. Elin Blomgren & Sofie Ljungström, (2018) Youth Tourism –Impacts on places from a consumer perspective. Linnaeus 

university, Sweden 55 p.
11. Mona Mirehie, Heather J. Gibson, Richard J. Buning, Cassandra Coble, Meredith Flaherty. (2021). Towards an under-

standing of family travel decision-making processes in the context of youth sport tourism. Journal of Destination Mar-
keting & Management.

12. Muallif ishlanmasi.

